
Ex palatinatu Podoliae duo, ex palatinatu Lublinensi duo, ex palatinatu Belzensi duo, ex palatinatu 
Plocensi duo. Porro quoniam in palatinatu Mazoviae nulla de causa viginti nuncii antea 
eligebantur cum in aliis palatinatibus qui sunt illi magnitudine et amplitudine pares vel etiam 
superant, tote nuntios quam eligerentur talem modum servari volumus. Initio in septem terrarum 
singulis: Czernensi, Viznensi, Varscheviensi, Zakroczimensi, Cziechanoviensi, Livensi in con-
ventionibus particularibus eligentur nuncii duo ita ut ex omnibus terris quatuordecem colligantur. 
Postea Varschoviae in Conventione Generali, ex his quatuordecem nunciis, communi omnium 
consensu septem eligantur, quo ex singulis terris remoto altero unus relinquatur. Hunc numerum 
cum mandatis ad Comitia Regni mitti volumus, cum sit minime necessarium ut plures mittantur. 
Postremo in palatinatu Ravensi, cum antea tres conventiones particulares fuerint, unam tantum in 
Sochaczow celebrari volumus et illiusf tres nuntios tantummodo electos, ad Comitia Generalia 
mitti. Harum quibus etc. Datum Piotrcoviae in Conventione Regni Nostri Generali, feria sexta 
ante Dominicam Palmarum proxima, anno Domini MDLII [8 IV 1552], Regni Nostri XXIII. 

VIII. LITTERAE RESTIUM

A. Restium litterae primae pro expeditione bellica in Conventione Generali Piotrcoviae laudata

Sigismundus Augustus etc. Universis et singulis palatinis, castellanis, dignitariis, officialibus, 
terrigenis, nobilibus, advocatis, scultetis et civibus ceterisque cuiuscunque status, conditionis et 
praeeminentiae subditis Nostris, bona quaecunque terrestrie haereditaria et obligatoria possi-
dentibus et ad expeditionem bellicam generalem de iure vel consuetudine Regni Nostri obligatis, 
sincere et fidelibus dilectis gratiam Nostram Regiam. Magnifici, generosi, nobiles et famati, 
sincere et fideles Nostri dilecti. Quoniam indies rumores cumulantur rumoribus, hostes in armis 
esse, neque aliud quam occasionem invadendi Regni expectare cavendum vicissimi putavimus, ne 
si quid illi moliri contra Nos incipiant, imparatos Nos ad propulsandam vim reperiant. Quare 
primis hisce restium litteris admonendos vos duximus, admonemusque et mandamus ut ab equis, 
armis, aliisque rebus omnibus, quae belli usus postulat, mature sitis parati, ut cum res ipsa 
postulaverit, et a Nobis terciis restium litteris fueritis evocati, in quemcunque locum et quocunque 
tempore intra, hunc et futurum Conventum Regni ducere, vos pro rei necessitate et belli ratione, 
visum Nobis fuerit, sequi Nos instructi rebus ad bellum gerendum necessariis possitis Interea 
tamen exerceri iudicia, neque ulla ratione intermitti volumus, usque tertiarum restium litterae a 
Nobis missae fuerint. Praesentes autem litteras alius ad alium viciniorem transmittat, ultimus vero 
ad capitaneum loci remittat sub indignatione Nostra et confiscatione bonorum aliter non facturi. 
Datum Piotrcoviae in Conventione Regni Generali, feria quinta ante Dominicam Palmarum 
proxima anno Domini MDLII [7 IV 1552], Regni Nostri XXIII. Ad mandatum Sacrae Regiae 
Maiestatis proprium. 

B. Restium litterae secundae

Sigismundus Augustus etc. universis etc.a-ut in superioribus litteris. Magnifici, generosi, 
nobiles et famati, sincere et fideles Nostri dilecti-a. Mandavimus vobis iam antea primis restium 
litteris ut ad reprimendos hostium conatus parati et instructi essetis, quandoquidem bellica generali 
expeditione reprimendos eos esse in proximo Conventu Regni decretum est. Nunc iterum de more 
hisce secundis restium litteris, mandamus omnino habere volentes ut equos, arma et cetera 
ad bellum necessaria, pro facultatibus suis bene parata habeatis, ut cum tertiis restium 
litteris evocati a Nobis fueritis, ad eum locum, ad quem iusserimus et ad tempus, quod 

e Dalej pozostawiono wolne miejsce. f Dalej następuje wyraz zamazany. 

a-a Zamiast tego tekstu w MK, t. 82, k. 228 dopisano: et singulis palatinis, castellanis, etc., ut supra.



 
 
 

VOLUMINA CONSTITUTIONUM 

intra hunc, qui proxime habitus est et futurum Conventum Regni designaverimus, conveniatis. 
Interea vero iuditia habeantur neque intermittantur, priusquam tertiarum restium litterae missae a 
Nobis fuerint, volumus autem ut hasce litteras Nostras, alter alteri viciniori transmittat, ultimus 
vero loci capitaneo remittat, sub gravi indignatione Nostra et bonorum omnium confiscatione 
aliter non facturi. Datum in Gostinin feria secunda post Ascensionis Domini proxima anno 
Domini MDLII [30 V 1552] Regni Nostri XXIIIb. 

b W MK, t. 82 dopisano: Ad mandatum Sacrae Regiae Maiestatis proprium. 


